
Rapport frå inspeksjon ved Nordfjord Laks AS  
Kontrollnummer: 2021.413.I.SFVL  
 
Kontaktpersonar ved inspeksjonen: 
Frå verksemda: 
Inge Kandal, Rakel Wilke, Vidar Hetle, 
Steinar H. Midtbø 
  

Frå Statsforvaltaren i Vestland: 
Gunn Helen Henne, Kaja Baukhol Olsen  
   

Resultat frå inspeksjonen 
Denne rapporten gjeld resultatet frå inspeksjon med Nordfjord Laks AS sine 
akvakulturanlegg i sjø den 07.10.2021. Rapporten er å sjå på som endeleg dersom vi ikkje får 
tilbakemelding om faktiske feil innan to veker etter at rapporten er motteken. 
 
Statsforvaltaren i Vestland avdekka 2 avvik og ga ingen merknader under inspeksjonen:   

 Avvik 1: Verksemda har brote vilkår i utsleppsløyva som gjeld miljøovervaking  
 Avvik 2: Verksemda manglar ein godkjent avfallsplan som femner alle deira hamner 

 
Avvik og merknader er nærare omtalte frå side 4 og utover i rapporten.  
Oppfølginga etter inspeksjonen er nærare omtalt på side 3. 
 
 
Tom N. Pedersen      Gunn Helen Henne 
seniorrådgjevar      senioringeniør 

 Gloppen kommune 

1. Informasjon om den kontrollerte verksemda 
 
Ansvarleg eining 
Namn: NORDFJORD LAKS AS  

Organisasjonsnr.: 921398336 Eigd av:   

Bransjenr. (NACE-kode): 03.212 - Produksjon av yngel og settefisk i hav- og kystbasert 
akvakultur 

 
Kontrollerte einingar 
Lokalitetar: Løyve gitt:  Siste endring:  Anleggsnr.:   Kommune:   
Haneholmen 13.01.2011 19.07.2019 4650.0044.03 Gloppen 
Kleppeneset* 21.11.2014 - 4650.0031.03 Gloppen 
Lindeneset* 19.12.2017 10.08.2021 4650.0030.03 Gloppen 
Anleggsaktivitet: Laksefiskproduksjon i sjø  Fylke: Vestland  

 
Tilsynet hadde hovudvekt på lokaliteten Haneholmen, men omfatta også lokalitetane 
Kleppeneset og Lindeneset (lokalitetane merkt med stjerne (*) i lista over).  
 

2. Bakgrunn for inspeksjonen 
Inspeksjonen vart gjennomført for å kontrollere om gjeldande krav som er fastsette i eller 
med heimel i forureiningslova, vert overhaldne.  Inspeksjonen inngår i Statsforvaltaren sin 
aksjon for akvakulturanlegg i sjø i 2021. 
 
Tilsynet vart gjennomført med heimel i forureiningslova § 48. 
 
Oppdrettsnæringa har i lang tid nytta koparhaldig notimpregnering for å minske groe på 
nøtene. Denne impregneringa fell av nøtene og samlar seg i sedimentet under anlegga. 
Miljøovervakinga har hatt fokus på effektane av utslepp av organisk materiale. Det har blitt 
målt kopar som del av C-granskingane, men det var først etter revisjonen av NS9410:2016 at 
målingane på C1 stasjonen skulle gjerast i ein definert avstand frå merdkant. I 2018 vart det 
sendt ut påminning til oppdrettarane i Hordaland om å gjere C-granskingar etter frekvensen i 
NS9410:2016. Oppdrettarane i Sogn og Fjordane hadde allereie som vilkår i løyva å følgje 
den gjeldande standarden for miljøgransking. 
 
Statsforvaltaren i Vestland har i fleire år sett som krav i utsleppsløyva at dersom det blir 
nytta koparimpregnerte nøter skal det gjerast måling av kopar langs merdkant.  
I 2018 vart det sendt ut brev med purring på manglande rapportering av slike 
kopargranskingar til oppdrettarane i Hordaland. Det vart også gitt generell informasjon om 
aukande koparforureining ved oppdrettsanlegga i brev frå 2018 til oppdrettarane i 
Hordaland.  
 
De kan lese meir om miljøeffektar av koparutslepp i oppdrettsnæringa i Havforskings-
instituttet sin risikorapport for norsk oppdrettsnæring1. Statsforvaltaren i Vestland har fått 

 
1 https://www.hi.no/hi/nyheter/2021/februar/hoyt-kobberforbruk-i-oppdrettsneringen  

https://www.hi.no/hi/nyheter/2021/februar/hoyt-kobberforbruk-i-oppdrettsneringen

tal frå notvaskeria i fylket som klårt syner at forbruket av koparbasert notimpregnering har 
blitt kraftig redusert dei siste åra.  
 
Statsforvaltaren har samla alle tilgjengelege overvakingsdata og -rapportar for 
matfiskanlegga i fylket, og sjekka i denne tilsynsaksjonen om rapportar og rapportdata var 
blitt lagt inn i databasane Altinn og Vannmiljø. Gjennomføring av miljøgranskingar var også 
tema for aksjonen.  
 
Inspeksjonstema 

 Utsleppsløyvet, vilkår om utslepp og miljøovervaking 
 Internkontroll 

 
Rapporten gjeld avvik og merknader som vart avdekka under inspeksjonen. Han gir ingen 
fullstendig tilstandsvurdering av miljøarbeidet eller miljøstatusen til verksemda. 
 
Definisjonar 

 Avvik: Manglande etterleving av krav fastsette i eller med heimel i lov. 
 Merknad: Eit tilhøve som tilsynsetatane meiner det er naudsynt å peike på for å 

ivareta ytre miljø, men som ikkje er omfatta av definisjonen for avvik. 
 Andre tilhøve: Saker som kom fram under inspeksjonen og som det kan vere nyttig 

for verksemda og sakshandsamarar å kjenne til. Informasjon om verksemda og 
kommentarar til tema som vart tekne opp under inspeksjonen, men som ikkje vart 
klassifiserte som avvik eller merknader, kan også inngå her.  

 

3. Oppfølging etter inspeksjonen 
 

 Nordfjord Laks AS pliktar å rette opp avvika som er omtalte i denne rapporten så snart som 
råd. For at Statsforvaltaren skal kunne avslutte saka, ber vi om at verksemda innan  
15. desember 2021 sender ei skriftleg utgreiing som viser korleis avvik er retta og kva tiltak 
som er gjennomførte eller planlagde.  
 

4. Vedtak om gebyr  
Vi viser til informasjon og varsel om gebyrplikt som vart gitt til verksemda den 4. oktober 
2021. Verksemder skal betale gebyr for kontrollar utførte av Statsforvaltaren i samsvar med 
§ 39-3 i forureiningsforskrifta. Gebyret skal dekke kostnader med førebuing, gjennomføring 
og oppfølging av kontrollen. Gebyrsatsar for kontroll av verksemder etter forureiningslova er 
fastsette i forureiningsforskrifta § 39-7. 
 
På bakgrunn av vår ressursbruk må Nordfjord Laks AS betale eit gebyr på kr 20 300,-  for 
inspeksjonen, jf. forureiningsforskrifta § 39-7. Dette svarer til gebyrsats 3 for tilsyn som varer 
inntil ein dag. Miljødirektoratet vil sende dykk ein faktura for innbetaling til statskassa. 
Statsforvaltaren viser elles til forureiningsforskrifta kapittel 39 om innkrevjing av gebyr til 
statskassa. 

Klagerett 
Vedtaket om gebyr kan klagast på til Miljødirektoratet innan tre veker, jf. §§ 28 og 29 i 
forvaltningslova. Ein eventuell klage bør vere skriftleg grunngjeven og adressert til 
Miljødirektoratet, men han skal sendast via Statsforvaltaren i Vestland. Statsforvaltaren vil 
vurdere endring av vedtaket eller sende saka vidare til Miljødirektoratet for endeleg vedtak. 
Gebyret som er fastsett ovanfor, må likevel betalast inn. Dersom Miljødirektoratet tek 
klagen til følgje, vil for mykje innbetalt beløp bli refundert.  
 

5. Innsyn  
Denne rapporten vil vere offentleg tilgjengeleg via postjournalen til Statsforvaltaren i 
Vestland (jf. offentleglova). Inspeksjonsrapportar blir også tilgjengelege på Miljødirektoratet 
sin database Norske utslipp på www.norskeutslipp.no. 
 

6. Avvik  
Vi fann følgjande avvik under inspeksjonen: 
 
Avvik 1: Verksemda har brote vilkår i utsleppsløyva som gjeld miljøovervaking  
 
Avvik frå 

 Løyvet etter forureiningslova for lok. Haneholmen, dagsett 13.01.2011 og endra 
19.07.2019, vilkår 2.4 og 10 

 Løyvet etter forureiningslova for lok. Kleppeneset, dagsett 21.11.2014, vilkår 2.2. og 
11 

 Løyvet etter forureiningslova for lok. Lindeneset, dagsett 19.12.2017 og endra 
10.08.2021, vilkår 2.5 og 13 

 Internkontrollforskrifta § 5, 2. ledd nr. 7 
 
 
Om regelverket  
I vilkåra til utsleppsløyva er det ei rekkje krav som gjeld miljøovervaking. Den nøyaktige 
ordlyden i vilkåra kan variere ut frå kor gamalt det enkelte løyvet er, sidan formuleringane i 
standardvilkåra i løyva har endra seg litt over tid. Men innhaldsmessig er krava relativt like: 
 

 Verksemda skal ha kunnskap om miljøtilstanden i området som dei har utslepp til, og 
overvake miljøeffektane av sin aktivitet. Det er spesifisert eit visst minimumsomfang 
for miljøovervakinga. Samstundes er det presisert at verksemda ut frå 
risikovurderingar må vurdere om det er behov for andre miljøgranskingar ut over 
minimumskrava, og gjennomføre desse.  

 
 Resultat av miljøovervakinga skal rapporterast inn til Statsforvaltaren.  

Eldre løyve har ikkje omtalt rapporteringsmåten, medan alle nyare løyve krev at 
rapportar skal sendast inn via Altinn og at alle relevante rådata skal sendast inn til 
databasen Vannmiljø, så langt dette er mogleg.  

 

http://www.norskeutslipp.no/

Internkontrollforskrifta set m.a. krav om at de skal  
 «iverksette rutiner for å avdekke, rette opp og forebygge overtredelser av krav 

fastsatt i eller i medhold av helse-, miljø- og sikkerhets- lovgivningen» (§ 5, 2. ledd 
punkt 7) 

Dokumentasjonen for dette skal ha nødvendig omfang og vere skriftleg. 
 
Utsleppsløyva for alle akvakulturlokalitetane set vilkår om internkontroll som skal hindre 
skade eller ulempe for miljøet. Den nøyaktige ordlyden i vilkåra kan variere ut frå kor gamalt 
det enkelte løyvet er, sidan formuleringane i standardvilkåra i løyva har endra seg litt over 
tid. I utsleppsløyva for Nordfjord Laks AS sine lokalitetar seier vilkåret om internkontroll m.a. 
at verksemda pliktar å etablere internkontroll for drifta si, at denne skal sikre og 
dokumentere at verksemda held krava i løyvet og relevant miljøregelverk, og at den skal 
vere oppdatert. Verksemda pliktar vidare å alltid ha oversikt over alt som kan føre til 
forureining og kunne gjere greie for risikoen for forureining.  
 
Internkontrollen må ha system som fangar opp, rettar og førebyggjer avvik. Dette skal også 
omfatte miljøovervakinga på lokalitetane: at alle miljøgranskingar blir gjort til rett tid og på 
rett måte, og vert innrapportert til rett tid og på rett måte. Eventuelle ønskje om å fråvike 
standard miljøovervakingsmetodikk og/eller -frekvensar og fristar som løyva har sett vilkår 
om, må vere skriftleg avklart med Statsforvaltaren som unntak frå/endring av løyvet. 
 
 
Våre observasjonar og kommentarar til krava i utsleppsløyva 

 Rådata frå følgjande miljøgranskingar er ikkje rapportert inn til databasen Vannmiljø: 
 

Koparmåling på lok. Haneholmen frå 2021 Haneholmen 

Koparmåling på lok. Haneholmen frå 2020 

C-undersøking på lok. Kleppeneset frå 2020 Kleppeneset 

Koparmåling på lok. Kleppeneset frå 2021 

Lindeneset Koparmåling på lok. Lindeneset frå 2021 
 
Dersom verksemda har fleire miljøgranskingsdata enn det som kom fram på tilsynet, 
skal også desse rapporterast inn til Vannmiljø. 

 
 Rapportar frå følgjande miljøgranskingar var ikkje rapportert inn (på tidspunktet for 

tilsynet) til Altinn:   
 

Koparmåling på lok. Haneholmen frå 2021 Haneholmen 

Koparmåling på lok. Haneholmen frå 2020 

Kleppeneset Koparmåling på lok. Kleppeneset frå 2021 

C-undersøking på lok. Lindeneset frå 2020* Lindeneset 

Koparmåling på lok. Lindeneset frå 2021 
Rapportar merkt med stjerne (*) i punkta over er registrert som innrapportert i 
etterkant av tilsynet. Delar av avviket er såleis lukka. 

Dersom verksemda har rapportar frå fleire miljøgranskingar enn det som vart 
gjennomgått på tilsynet, skal også desse rapporterast inn til Altinn. 

 
 I C-undersøkinga for lokaliteten Kleppeneset frå 2020 vart det ikkje tatt prøve av botn 

like ved anlegget (C1-stasjon jf. NS 9410). Bakgrunnen for avviket frå standarden er 
omtalt og forklart i rapporten. Avvikande metodikk jf. NS 9410 for plassering av 
prøvestasjonar ved lokaliteten Kleppeneset er ikkje formelt avklart med 
Statsforvaltaren som ei endring av løyvet (jf. tilsvarande avklaring som vart gjort for 
lokaliteten Haneholmen i 2019). Dette må avklarast før neste C-undersøking. 
 

 Koparmålingane ved Lindeneset er gjort med tre prøver langs merdkant. Kravet i 
løyvet er minst fem prøver. 
 

 Internkontrollrutinane i verksemda har ikkje fanga opp avvika frå løyvekrava som 
nemnt over. 

 
 
Avvik 2: Verksemda manglar ein godkjent avfallsplan som femner alle deira hamner 
 
Avvik frå: Forureiningsforskrifta kapittel 20 om levering og mottak av avfall og lasterestar frå 
skip, § 20-6 
 
Om regelverket: 
I kapittel 20 i forureiningsforskrifta er det krav om at alle hamner skal ha ein avfallsplan der 
avfallsmengde, avfallstype og mottaksordning for avfall frå skip og båtar er vurdert. Kravet til 
avfallsplan gjeld alle typar hamner uavhengig av storleik, aktivitet eller føremål. Kravet har 
vore gjeldande frå 2014. Det er hamneansvarleg som skal sørge for at hamna har godkjent 
avfallsplan og avfallsmottak i tråd med planen. Hamneansvarleg er den som driv hamna. Om 
ingen driv hamna, er eigaren hamneansvarleg. Avfallsplanen skal godkjennast av 
Statsforvaltaren. Sjå også under «andre tilhøve», og vedlagt faktaark. 
 
Våre observasjonar: 

 Verksemda får ulike typar eksterne båtar inn til fôrflåtane og landbasane sine, som 
dermed kvalifiserer til å kallast ei hamn.  

 Verksemda har ikkje sendt inn og fått godkjent avfallsplan for sine hamner. 
Verksemda kan eventuelt lage ein samla plan for hamnene.  

 

7. Merknader 
Vi gav ingen merknader under inspeksjonen. 
 

8. Dokumentunderlag 
Lovgrunnlaget for inspeksjonen var: 

 Lov om vern mot forurensninger og om avfall (forureiningslova) 



7 

 Forskrift om systematisk helse-, miljø- og sikkerhetsarbeid i virksomheter 
(internkontrollforskrifta) 

 Løyve til verksemd etter forureiningslova frå Statsforvaltaren 
  

9. Andre forhold 
 

 Bruk av koparbasert notimpregnering: Nordfjord Laks AS opplyste på tilsynet at dei 
framleis nyttar koparimpregnerte nøter på alle sine lokalitetar.  

 
 Avfallsplanar i hamner: Dei anlegga som har fått avvik på manglande eller manglar 

ved avfallsplanar i hamner i denne tilsynsaksjonen, må snarast sende inn avfallsplan i 
samsvar med forureiningsforskrifta kapittel 20 for godkjenning. Planen vert følgt opp 
som eiga sak av Statsforvaltaren i Vestland. Kontaktperson hjå oss er Åsmund 
Skancke Karlsnes (asska@statsforvalteren.no). 

 

10. Informasjon til verksemda 
 Faktaark om avfallsplanar i hamner (vedlagt) 
 Lenke til rettleiar M-714 hjå Miljødirektoratet om avfallsplanar i hamner 

https://www.miljodirektoratet.no/publikasjoner/2017/mars/veileder-til-
utarbeidelse-av-avfallsplaner-i-havner/  

 
 

mailto:asska@statsforvalteren.no
https://www.miljodirektoratet.no/publikasjoner/2017/mars/veileder-til-utarbeidelse-av-avfallsplaner-i-havner/
https://www.miljodirektoratet.no/publikasjoner/2017/mars/veileder-til-utarbeidelse-av-avfallsplaner-i-havner/


Avfallsplan for hamner 

Avfall frå båtar er kjelde til marin forsøpling 

Forsøpling til havs er eit aukande nasjonalt og internasjonalt problem. Avfallet kjem frå 
fleire kjelder, men avfall frå skip og båtar står globalt for omtrent 20 prosent av den marine 
forsøplinga. 
 
Avfallsplan for hamner er eit verktøy for å redusere marin forsøpling 
Som eit  tiltak for å redusere marin forsøpling, er det viktig at skip leverer avfallet sitt på 
land og at hamner har tilstrekkeleg mottaksordning for avfall frå skip som legg til kai. I 
kapittel 20 i forureiningsforskrifta er det krav om at alle hamner skal ha ein avfallsplan der 
avfallsmengde, avfallstype og mottaksordning for avfall frå skip og båtar er vurdert.  
 
Alle hamner skal ha avfallsplan  
Kravet til avfallsplan gjeld alle typar hamner uavhengig av storleik, aktivitet eller føremål. 
Det er hamneansvarleg som skal sørge for at hamna har godkjent avfallsplan og 
avfallsmottak i tråd med planen. Hamneansvarleg er den som driv hamna. Om ingen driv 
hamna, er eigar hamneansvarleg. Avfallsplanen skal godkjennast av Statsforvaltaren.  
 
Fristen er gått ut 
Kravet til avfallsplan i hamner vart innført i 2014, og det er på høg tid å få dette på plass. 
Noreg er dømt i ESA fordi mange hamner framleis manglar godkjent plan. Statsforvaltaren 
vil om naudsynt ta i bruk tvangsmulkt for å sikre at alle hamner får godkjente avfallsplanar i 
2021. 
 
Rettleiing  
Avfallsplanen skal utarbeidast ut i frå vedlegg I, i kapittel 20 forureiningsforskrifta. 
Miljødirektoratet har laga ei rettleiing for utarbeiding av avfallsplanar i hamner; M-714. 
Rettleiinga kan lastast ned frå Miljødirektoratet si heimeside.  
 
Kontakt Statsforvaltaren i Vestland om du treng råd om avfallsplan for hamner. 

